
1- IKUSI AURRETIK  

1.1 Galderei erantzun 

Jakin nahi dugu normalean zer egiten duzun asteburuan. Aukeratu erantzuna: 
 
Zer egiten duzu astebururo ? 
lo gehiago egiten dut  ⃞ 
parranda egiten dut ⃞ 
etxean geratzen naiz, lasai­lasai ⃞ 
mendira joaten naiz ⃞ 
familiarekin egoten naiz ⃞  
ikasi egiten dut ⃞ 
zaletasun bat praktikatzen dut  
(kirola, literatura, bideo­jokoak, musika...) ⃞ 
besterik (Esan zer) __________________ 
 
Nolako planak gustatzen zaizkizu? 
Naturan egiten diren planak ⃞ 
Lagunekin egiten diren planak ⃞ 
Familiarekin egiten diren planak ⃞ 
Bakarka egiten diren planak ⃞ 
besterik (Esan zer) __________________ 
 

  Aukeratu zure gelako bi pertsona eta konprobatu nolako erantzunak eman 
dituzuen. Gustu berdina ala ezberdina duzue? 

● Zuk zer egiten duzu astebururo? 
★ Nik parranda egiten dut. 
● Nik ez, nik ikasi egiten dut. 

2- IKUSI BITARTEAN 
2.1.  Zer gertatu den esan 

Ikusi bideoaren lehen zatia (lehenengo 26 
segundoak) eta aukeratu erantzun zuzena: 
Zer gertatu da? 
a.­ Josu ez da klasera joan egun batean. Apunteak falta zaizkio. 
b.­ Josuri ez zaio irakaslea (Txomin) gustatzen. Ez da inoiz bere klasera joan. 
c.­ Josu ez da adi egon Txominen klasean. Aste osoko apunteak eskatu dizkio 
Josuk Amaiari. 

 ​Adostu erantzunak lagun batekin. 

2.2. Aukeratu erantzun zuzena 

  Ikusi bideoaren bigarren zatia (00:30etik 01:42ra) eta aukeratu segidan dituzun 
galderen erantzun egokiak. 
1.­ Josuk astebururako proposamena egingo dio Amaiari: 
a.­ Berarekin mendira joatea. 
b.­ Josuren kuadrillarekin mendira joan eta parranda egitea. 
c.­ Festatxo bat antolatzea. 
 
2.­ Amaiak hau erantzungo dio Josuren 
proposamenari: 
a.­ Baietz esango dio, baina bakarrik parranda txikia egiten 
badute. 
b.­ Ezetz esango dio, ez duelako gogorik. 
c.­ Ezetz esango dio ama ikustera joan behar duelako. 
 
3.­ Zein izan da Josuren erreakzioa Amaiaren 
erantzunaren aurrean? 
a.­ Ez du ezer esan. 
b.­ Asko poztu da. 
c.­ Pena eman dio. 
 
4.­ Zein da Amaiaren plana iganderako? 
a.­ Bazkaria du familiarekin. 
b.­ Ohean egongo da, buruko minez. 
c.­ Aralarrera joateko asmoa du. 
 
2.3. EGIA ala GEZURRA diren esan 

Bideoaren azken zatia ikusi (1:46tik aurrera) eta esan hurrengo esaldiak 
EGIA ala GEZURRA diren. 

  EGIA  GEZURRA 

1.­ Josu eta bere kuadrilla Aralar mendira joango dira.   ⃞  ⃞ 

2.­ Onddo bila joango dira Josu eta bere lagunak.  ⃞  ⃞ 

3.­ Parranda egiteko asmoa dute Josuk eta bere lagunek.  ⃞  ⃞ 

4.­ Kopiak bukatu eta lanera itzuliko dira Josu eta Amaia.  ⃞  ⃞ 

  Adostu erantzunak lagun batekin. 

3- IKUSI ONDOREN 
3.1 Jarri arreta hizkuntzan 

Gogoratu entzun duzun elkarrizketa­zati hau: 
 
JOSU​.— Etorri gurekin mendira! Oso ondo pasatuko dugu. Kuadrilla osoa joango 
gara: mendi­buelta bat... hori bai, txiki­txikia, eta parranda, handi­handia! 
AMAIA​.— Ai, ​ezin dut​, orain gogoratu naiz. Sekulako pena ematen dit, baina 
amarengana joan behar dut! 
JOSU​.— Joango zara datorren asteburuan! 
AMAIA​.— Ez, benetan, ​ezin dut​. Amaren urtebetetzea da eta festatxo bat antolatu 
diogu. 
JOSU​.— Ze polita! 
AMAIA​.— Bai. Lau hilabete pasatu ditut hemen eta oso gutxitan joan naiz. 
Oraingoan ​ezin dut huts egin​. 
 
 
 
 

 
 
 
 
 
 
3.2 Ezin dut eta ezin naiz 

Pentsatu eta idatzi: zer ezin duzu egin? Osatu lau esaldi.  
Adibide hauek erabili nahi baduzu: Bizikletan ibili, eskiatu, 
olinpiadetara joan, pianoa jo, animaliak ukitu, alturetara igo... 
 
Ezin dut txineraz hitz egin, ez dakit. 
Ezin naiz zinemara bakarrik joan, lotsa ematen dit. 
 
1.­ __________________________________________ 
 
2.­ ___________________________________________ 
 
3.­ ___________________________________________ 
 
4.­ ___________________________________________ 
 

  ​Irakurri zure esaldiak gelako lagun bati eta zuzentzeko eskatu.  

 ​Binaka, idatzi zuek elkarrizketa labur bat ​ezin dut/naiz​ erabiliz, (3.1. 
puntuko elkarrizketa eredu egokia da): 
 

● ……………………………………………………………………………………… 

○    ​……………………………………………………………………………………… 

● ……………………………………………………………………………………… 

○    ​……………………………………………………………………………………… 

 
3.3 Agenda kontsultatu eta zita adostu 

  ​Segidan duzu zure aste honetako agenda. Elkartu zure 
lagunarekin eta proposatu bi gauza egitea elkarrekin eta adostu eguna eta ordua. 
Berak ere beste bi proposamen egingo dizkizu. 
 
A IKASLEA 
 

  Astelehenean  Asteartean  Asteazkenea
n 

Ostegunean  Ostiralean 

Bederatzietatik 
ordu batera 

Gimnasia  Lana  Libre  Yoga­ikastaroa  Estilista 

Ordu bietatik 
lauetara 

Lana  Lana  Lana  Libre  Lana 

Bostetatik 
zazpietara 

Bilera   Libre  Lana  Lana  Lana 

Zortzietatik 
aurrera 

Euskaltegia  Masajista  Afaria   Euskaltegia  Libre 

 
Proposatu bi ekintza zure lagunari eta adostu eguna eta ordua. 
 
Adibidez: 
 

❖ Etorri nirekin mendira ostegunean bostetatik zazpietara, oso ondo 
pasatuko dugu. 

● Ezin dut, lana daukat. 
❖ Eta ordu bietatik lauetara? 
● Primeran!, libre daukat. 

B IKASLEA 
 

  Astelehenean  Asteartean  Asteazkenea
n 

Ostegunean  Ostiralean 

Bederatzietatik 
ordu batera 

Libre  Lana  Libre  Bilera  Lana 

Ordu bietatik 
lauetara 

Spining­ikastaroa  Lana  Libre  Skype­saioa  Lana 

Bostetatik 
zazpietara 

Lana  Libre  Lana  Lana  Korrika­saioa 

Zortzietatik 
aurrera 

Euskaltegia  Libre  Zinemara 
lagunekin 

Euskaltegia  Libre 

 
Proposatu bi ekintza zure lagunari eta adostu eguna eta ordua. 
 
Adibidez: 
 

❖ Etorri nirekin zinemara asteartean zortzietatik aurrera, oso ondo 
pasatuko dugu. 

● Ezin dut, masajista daukat. 
❖ Eta bostetatik zazpietara? 
● Primeran!, libre daukat. 

